




































































 
 
                  BOSNA I HERCEGOVINA 
 FEDERACIJA BOSNE I HERCEGOVINE 
 ZENIČKO-DOBOJSKI KANTON 
 MINISTARSTVO UNUTRAŠNJIH POSLOVA 
 MINISTARSTVO UNUTARNJIH POSLOVA 
                 Z E N I C A 
 
 Zenica; 27.07.2018.godine. 
       

I Z V J E Š T A J 
o provedenoj javnoj raspravi o Nacrtu Zakona o unutrašnjim poslovima Zeničko-

dobojskog kantona 
(sastavni dio obrazloženja Prijedloga Zakona) 

 
U skladu sa Zaključkom Skupštine Zeničko-dobojskog kantona broj: 01-02-10661/18 od 
29.06.2018.godine, kojim je utvrđen Nacrt Zakona o unutrašnjim poslovima Zeničko-
dobojskog kantona (u daljem tekstu: Nacrt Zakona), Ministarstvo unutrašnjih poslova je 
sačinilo Plan javne rasprave broj: 08-04/1-02-1-3337/18 od 04.07.2018.godine, te je zajedno 
sa načelnicima općina, odnosno gradonačelnikom Grada Zenica u periodu od 16.07. do 
18.07.2018 godine, provelo javnu raspravu u svim općinama Zeničko-dobojskog kantona i 
Gradu Zenica, na kojoj su iznesene primjedbe, prijedlozi i sugestije.  

 
Primjedbe, prijedlozi i sugestije obrađeni su prema redoslijedu članova Nacrta zakona kako 
slijedi: 
 

Član 4. 
 

Nepreciznost odredbe ovog člana daje prostor za neprovođenje Ustavne odredbe o 
ravnomjernoj zastupljenosti u policijskim strukturama na općinskoj razini, jer i Ustav 
Federacije BiH i Ustav Kantona u svojim odredbama propisuju da nacionalna struktura 
policije svake općine mora odražavati nacionalnu strukturu stanovništva te općine. 
(Primjedba sa javne rasprave iz Žepča i Usore) 
Stav predlagača: 
Prijedlog se ne prihvata iz razloga što je pomenuta odredba identična sa 
odredbama zakona za sve policijske agencije u svim kantonima. 
 
Naime, odredbom člana 5. Ustava Zeničko-dobojskog kantona navedeno je da 
sastav svih organa u kantonu i u općinama mora odražavati nacionalnu strukturu 
kantona, odnosno općine, ukoliko Ustavom Federacije nije drugačije utvrđeno.  
 
Tako da je ova odredba usklađena sa članom 10. dio V, Ustava Federacije gdje je  
propisano da: "U izvršavanju svojih nadležnosti u odnosu na kantonalnu policiju, 
kantonalna vlada će osigurati da nacionalna struktura policije održava nacionalnu 
strukturu stanovništva tog kantona, s tim da nacionalna struktura policije svake 
općine mora održavati nacionalnu strukturu stanovništva te općine". 
 
Ministarstvo unutrašnjih poslova nastoji maksimalno da nacionalni sastav 
zaposlenih Ministarstva i Uprave policije odražava nacionalnu strukturu na 
teritoriju koju obuhvata Kanton, te u tom smislu tako i tumači ovu odredbu. 



 
 
Odredbe o nacionalnoj pripadnosti se primjenjuje prema svakoj općini u odnosu 
na popis stanovništva iz 1991. godine.  
 
 

Član 33. 
 

Prijedlog da se u tački e) dodaju sljedeće riječi: "osim za krivična djela iz oblasti sigurnosti 
saobraćaja."  
(Prijedlog upućen sa javne rasprave iz Zenice). 
Stav predlagača: 
Prijedlog se ne prihvata iz razloga što je pomenuta odredba usaglašena sa 
predstavnicima OHR-a, koja u takvoj formi egzistira u svim Zakonima o 
unutrašnjim poslovima na kantonalnom nivou koji su usvojili i primjenjuju 
predmetni Zakon. Pored toga mislimo da se krivična djela iz bezbjednosti 
saobraćaja mogu počiniti sa umišljajem, te bi bilo apsurdno takva krivična djela 
izuzimati iz zakona.  
 
                                                                Član 39. 
 
Iza stava (2) dodaje se novi stav (3) koji glasi:  
Mandat policijskog komesara može se prekinuti samo u slučajevima predviđenim ovim 
Zakonom. 
Dosadašnji stav (3) postaje stav (4)". 
 

Član 54. 
 

Prijedlog da umjesto Komisije za izbor i imenovanja razmatranje periodičnih i godišnjih 
izvještaja Ureda za pritužbe javnosti i njihovo imenovanje radi Komisija za nadzor rada 
policije koja je to i do sada radila, i u Poslovniku o radu Skupštine propisana je obaveza 
Komisije za nadzor rada policije i ako ostane ovakva odredba doći će u koliziju odredbe 
Zakona i Poslovnika Skupštine. 
(Prijedlog zastupnika Jukić Damira iznesen na Skupštini) 
Stav predlagača: 
Prijedlog se ne prihvata iz razloga što i u odredbama važećeg Zakona o 
unutrašnjim poslovima nigdje se ne pominje Komisija za nadzor rada policije. 
Pomenuta Komisija je i propisana Poslovnikom o radu Skupštine kao Skupštinska 
Komisija i mi smatramo da i dalje ta Komisija može obavljati poslove i zadatke 
koje je do sada obavljala.  

 
Član 56. 

 
Da se u stavu (2) uslov od deset godina rukovodnog radnog iskustva za imenovanje 
predsjedavajućeg smanji na pet godina rukovodnog radnog iskustva na pravnim poslovima, 
jer su kriteriji od deset godina previsoki i vrlo teško je izabrati predsjednika Ureda sa ovako 
visokim kriterijima. 
(Prijedlog zastupnika Jukić Damira iznesen na Skupštini) 
Stav predlagača: 
Prijedlog se ne prihvata, jer je takva odredba usaglašena sa predstavnicima OHR-
a, i na isti način je propisan u drugim kantonalnim zakonima o unutrašnjim 



 
 
poslovima. Mislimo da sada neće biti smetnji prilikom izbora predsjednika Ureda 
obzirom da se radi o deset godina rukovodnog iskustva koji posjeduje veliki broj 
državnih službenika. Problem je bio što je u Uredbi o pritužbi javnosti bilo 
propisano da predsjednik mora bti sudija ili tužilac sa 7 godina radnog iskustva, i 
iz tog razloga je bilo teško izabrati predsjednika Ureda.  
 

Član 76. 
 

Prijedlog da se članovi od 76. do 78 preciznije izdefinišu u pogledu razmjene informacija 
između policijskih organa jer ovako kako su propisani stvaruju određene nedoumice. 
(Prijedlog zastupnice Amre Jupić iznesen na Skupštini) 
Stav predlagača: 
Prijedlog se ne prihvata, iz razloga što su pomenute odredbe zakona precizno i 
jasno propisane, a detalji oko razmjene podataka i informacija između policijskih 
organa se dodatno definišu potpisivanjem Sporazuma o saradnji u kojima se 
navode određeni detalji. 
 
 

Član 85. 
 

Prijedlog da se u predloženom članu u stavu (2) riječi:" Nezavisnog odbora i" brišu, iz razloga 
što sadašnjem Nezavisnom odboru mandat ističe u mjesecu maju 2019 godine, te da bi 
dvojici članova Nezavisnog odbora zbog par mjeseci istekao prijevremeno mandat. Ukoliko se 
Zakon o unutrašnjim poslovima usvoji do kraja mjeseca oktobra, mandat dvojici članova 
prestaje usvajanjem i stupanjem na snagu zakona. Uzimajući u obzir da je izborna godina i 
da se gotovo svakih izbora vlast ne uspostavi odmah nakon izbora nego tek 4-5 mjeseci 
nakon održavanja izbora, dovelo bi do situacije da se ne bi mogao provesti konkurs za izbor 
imenovanja za dva člana Nezavisnog odbora, čime bi čitavo vrijeme Nezavisni odbor radio u 
nepotpunom sastavu. 
(Prijedlog sa javne rasprave održane u Zenici) 
Stav predlagača: 
Prijedlog se ne prihvata, iz razloga što smatramo da je ovo minimum standarda 
koje uvode svi kantoni u svojim zakonima, te da se ovom odredbom otklanja 
eventualna nepristrasnost članova Nezavisnog odbora. 
 
Sve primjedbe, prijedloge i sugestije, koje su mogle utjecati na poboljšanje teksta Zakona, 
uvrštene su u prijedlog Zakona o unutrašnjim poslovima Zeničko-dobojskog kantona, koji se 
dostavlja u dalju skupštinsku proceduru. 

 
                                      Ministarstvo unutrašnjih poslova 

                                                                      Zeničko-dobojskog kantona 
 

 
 
 
 
 
 
 



 
 

 
 
 
 
 
 

 



 

 

Na osnovu člana 16. stav 4. Zakona o Vladi Zeničko-dobojskog kantona-Prečišćeni tekst 
(„Službene novine Zeničko-dobojskog kantona“, broj: 7/10), na prijedlog Ministarstva unutrašnjih 
poslova, Vlada Zeničko-dobojskog kantona, na 158. sjednici održanoj 03.09.2018. godine, donosi 
 
 
 
 
 
 
 
 
 
 
 
 
 

ZZ AA KK LL JJ UU ČČ AA KK   
 

I. 
Utvrđuje se Prijedlog Zakona o unutrašnjim poslovima Zeničko-dobojskog kantona. 

 
II. 

Prijedlog Zakona iz tačke I. ovog Zaključka se upućuje u dalju skupštinsku proceduru. 
 

III. 
Zaključak stupa na snagu danom donošenja. 

 
 
 
 
 
 
 
 

Datum 03.09.2018. godine 
Broj: 02-                       /18. 

Z e n i c a 
 
DOSTAVLJENO: 
1x Stručna služba Skupštine, 
1x Ministarstvo unutrašnjih poslova, 
1x a/a. 

PREMIJER 
 

Miralem Galijašević 

